	ԱՄՓՈՓԱԹԵՐԹ
 «ՄԱՐԴՈՒ ԱՐՅԱՆ և ԴՐԱ ԲԱՂԱԴՐԱՄԱՍԵՐԻ ԴՈՆՈՐՈՒԹՅԱՆ ԵՎ ՓՈԽՆԵՐԱՐԿՈՒՄԱՅԻՆ ԲԺՇԿԱԿԱՆ ՕԳՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՄԱՐԴՈՒՆ ՕՐԳԱՆՆԵՐ ԵՎ (ԿԱՄ) ՀՅՈՒՍՎԱԾՔՆԵՐ ՓՈԽՊԱՏՎԱՍՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	
	1
	2
	3

	1.
	ՀՀ ֆինանսների նախարարություն

27.06.2017թ. թիվ 01/9-1/11535-17
գրություն


	Այլ հավասար պայմաններում, «Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 2-րդ հոդվածի 7-րդ կետում «արյան պետական պաշար» հասկացության սահմանման մեջ արյան հավաքագրման, հետազոտման, պահպանման և տեղափոխման համար անհրաժեշտ սարքավորումների, պարագաների և նյութերի մշտապես պահպանվող և թարմացվող նվազագույն ծավալի առկայության պահանջի նախատեսումը կհանգեցնի լրացուցիչ բյուջետային միջոցների հատկացման անհրաժեշտության: 
	Ընդունվել է ի գիտություն: 


	2.
	ՀՀ բնապահպանության նախարարություն 

29.05.2017թ. թիվ  1/04.3/11183-17 գրություն
	Դիտողություններ և առաջարկություններ չկան:


	Ընդունվել է ի գիտություն:



	3.
	ՀՀ տնտեսական զարգացման և ներդրումների նախարարություն

02.06.2017թ. թիվ 05/09.1.2/5401-17 գրություն


	Դիտողություններ և առաջարկություններ չկան:


	Ընդունվել է ի գիտություն:



	4.
	ՀՀ աշխատանքի և սոցիալական հարցերի նախարարություն

26.05.2017թ. թիվ ԱԱ/ՀՄ-2-2/5578-17 գրություն  


	Դիտողություններ և առաջարկություններ չկան:


	Ընդունվել է ի գիտություն:



	5.
	Ս/թ մայիսի 2-ին ժամը՝ 16:00-ին ՀՀ կառավարության աշխատակազմում  կայացած քննարկման արդյունքների հիման վրա ներկայացված առաջարկություններ


	1.Նախագծով կարգավորել դոնորի ճանապարհածախսի փոխհատուցման հետ կապված հարցը, ինչպես նաև Նախագիծը խմբագրել` վերանայելով մարդու արյունը և դրա բաղադրամասերը շահույթի աղբյուր դարձնելու արգելքի վերաբերյալ դրույթը:
2. Վերանայել մարդու օրգանների (և) կամ հյուսվածքների ապօրինի շրջանառությունը հանցակազմի ծանրացնող հանգամանքները:


	1. Ընդունվել է, Նախագիծը լրամշակվել է:

2. Ընդունվել է, Նախագիծը լրամշակվել է:


	6
	ՀՀ արդարադատության նախարարություն 27.06.2017թ. թիվ 01/14/11001-17  գրություն


	1. «Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի լրամշակված նախագծի (այսուհետ՝ նախագիծ) 14-րդ հոդվածի 2-րդ կետի համաձայն՝ կենսաբանական և էներգետիկ կարողությունների վերականգնման նպատակով լիազոր մարմնի սահմանած կարգով արյան դոնորին  արյունատվությունից առաջ և հետո պարտադիր տրամադրվում է սնունդ, իսկ փոխհատուցվող արյան դոնորներին նաև դրամական փոխհատուցում: Ստացվում է, որ նախ առկա է հակասություն նախագծի 2-րդ հոդվածի 1-ին կետով տրվող հասկացության և 14-րդ հոդվածի 2-րդ կետով առաջարկվող կարգավորման միջև, քանի որ վերջինս պարտադիր է համարում արյունատվությունից առաջ և հետո սննդի տրամադրումը, մինչդեռ, հասկացության մեջ խոսքը արյունատվությունից հետո օրգանիզմի կենսաբանական և էներգետիկ կարողությունների վերականգնման համար դրամական փոխհատուցման մասին է:

Մյուս կողմից, նախագծով տրվող «արյան դոնոր» հասկացությամբ նախատեսված է կարգավորում նաև ճանապարհածախսի հատուցման վերաբերյալ, սակայն նախագծի 14-րդ հոդվածի 2-րդ կետով առաջարկվող կարգավորման պայմաններում պարզ չէ՝ արդյոք լիազոր մարմինը սահմանում է նաև ճանապարհածախսի փոխհատուցման կարգը, թե ոչ: Ասվածն ամրապնդվում է այն հանգամանքով, որ նախագծի 7-րդ հոդվածով Օրենքի 7-րդ հոդվածում լրացվող լիազորող նորմերը ևս չեն բովանդակում դրույթ ճանապարհածախսի փոխհատուցման կարգը սահմանելու վերաբերյալ: Ելնելով վերոգրյալից՝ նախագծի 2-րդ հոդվածի 1-ին կետով, 7-րդ հոդվածի 2-րդ կետով և 14-րդ հոդվածի 2-րդ կետով առաջարկվող կարգավորումներն ունեն վերանայման կարիք: 

2. Նախագծի 2-րդ հոդվածի 6-րդ կետում «բառը» բառն անհրաժեշտ է փոխարինել «բառերը» բառով՝ համաձայն Իրավական ակտերի մասին» ՀՀ օրենքի 36-րդ հոդվածի պահանջների:

3. Նախագծի 7-րդ հոդվածի 18-րդ կետի դրույթներն անհրաժեշտ է համապատասխանեցնել նախագծի 14-րդ հոդվածի 2-րդ մասի կարգավորումներին:
4. Օրենքի 23-րդ հոդվածի 2-րդ մասը սահմանում է. «Արյան պատրաստուկների արտադրությամբ զբաղվող կազմակերպությունները կառավարության սահմանած կարգով որպես հումք օգտագործում են արյան բաղադրամասերը, որոնք ստացվում են դոնորական արյունից և (կամ) ընկերքից», մինչդեռ նախագծի 12-րդ հոդվածի 1-ին կետի համաձայն՝ նախատեսվում է օրենքի 23-րդ հոդվածի 2-րդ մասից հանել «կառավարության սահմանած կարգով» բառերը: Այդ առումով պարզ չէ, թե արյան պատրաստուկների արտադրությամբ զբաղվող կազմակերպություններն ինչ կարգով են օգտագործելու արյան բաղադրամասերը, որոնք ստացվում են դոնորական արյունից և (կամ) ընկերքից:

5. Նախագծի 16-րդ հոդվածի 2-րդ կետում «կառավարության» և «լիազոր մարմնի» բառերը համապատասխանաբար անհրաժեշտ է փոխարինել «կառավարությունը» և «լիազոր մարմինը» բառերով՝ հաշվի առնելով «Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքի 28-րդ հոդվածի 4-րդ մասի պահանջները:

6. Նախագծի 20-րդ հոդվածն անհրաժեշտ է համապատասխանեցնել ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշմամբ հաստատված հավելվածի 281-րդ կետի պահանջներին: Մասնավորապես, նախագծի 20-րդ հոդվածի 2-րդ կետից անհրաժեշտ է հանել «օրենքի 34-րդ հոդվածի» բառերը:

7. Նախագծի 22-րդ հոդվածի 1-ին կետով առաջարկվող կարգավորման վերաբերյալ հարց է առաջանում՝ արդյոք բժշկական օգնություն և սպասարկում իրականացնելու համապատասխան լիցենզիա չունեցող կազմակերպությունը կարող է համարվել բժշկական կազմակերպություն և չունենալ արյան փորձանմուշների հետազոտություն իրականացնելու համար տրված բժշկական օգնության և սպասարկման իրականացման համապատասխան լիցենզիա: Հարցադրումը պայմանավորված է այն հանգամանքով, որ «Լիցենզավորման մասին» ՀՀ օրենքի 43-րդ հոդվածում առողջապահության բնագավառում լիցենզավորման ենթակա գործունեության տեսակների մեջ արյան փորձանմուշների հետազոտության իրականացում գործունեության տեսակ՝ որպես առանձին լիցենզավորման ենթակա գործունեություն,  նախատեսված չէ, իսկ Օրենքի մի շարք հոդվածներում, այդ թվում՝ 36-րդ հոդվածի 1-ին մասում ևս խոսքը բժշկական օգնություն և սպասարկում իրականացնող կազմակերպությունների, այսինքն՝ բժշկական օգնության և սպասարկում իրականացնելու համապատասխան լիցենզիա ունեցող  սուբյեկտների մասին է: 

8. Նախագիծն անհրաժեշտ է համաձայնեցնել ՀՀ ֆինանսների նախարարության հետ: 

9. «Մարդուն օրգաններ և (կամ) հյուսվածքներ փոխպատվաստելու մասին» Հայաստանի Հանրապետության օրենքում փոփոխություններ և լրացում կատարելու մասին» և «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքների լրամշակված նախագծերը համապատասխանում են ՀՀ օրենսդրության պահանջներին:
	1. Ընդունվել է, Նախագիծը խմբագրվել է:
2. Ընդունվել է, Նախագիծը խմբագրվել է:

3. Ընդունվել է, Նախագիծը խմբագրվել է:

4.Չի ընդունվել: Նախագծի 12-րդ հոդվածի 2.1-րդ կետով սահմանված է, որ ընկերքից արյունը ստացվում է և դրանից արյան բաղադրամասերն անջատվում են լիազոր մարմնի կողմից սահմանված կարգին համապատասխան: Իսկ Օրենքի 23-րդ հոդվածի 3-րդ մասը սահմանում է, որ արյան պատրաստուկների արտադրության գործընթացը և շրջանառությունը կարգավորվում են «Դեղերի մասին», «Լիցենզավորման մասին» ՀՀ օրենքներով:
5. Ընդունվել է, Նախագիծը խմբագրվել է:
6. Ընդունվել է, Նախագիծը խմբագրվել է:
7. Չի ընդունվել: «Լիցենզավորման մասին» ՀՀ օրենքի 43-րդ հոդվածում առողջապահության բնագավառում լիցենզավորման ենթակա գործունեության տեսակների մեջ արյան փորձանմուշների հետազոտության իրականացում գործունեության տեսակ՝ որպես առանձին լիցենզավորման ենթակա գործունեություն չի կարող նախատեսված լինել, քանի որ սույն օրենքը առանձին տեսակների վերաբերյալ նորմեր չի պարունակում: ՀՀ-ում լիցենզավորման ենթակա բժշկական օգնության և սպասարկման տեսակների ցանկը սահմանված է ՀՀ կառավարության 2008 թվականի մարտի 27-ի թիվ 276-Ն որոշմամբ: Բժշկական կազմակերպությունների կողմից մատուցվող բժշկական օգնությունը և սպասարկումը պետք է համապատասխանի  ՀՀ կառավարության 2002 թվականի դեկտեմբերի 5-ի 1936-Ն որոշման պահանջներին և պայմաններին: Բժշկական կազմակերպությանն է վերապահված իր կողմից իրականացվող բժշկական օգնության և սպասարկման տեսակի ընտրությունը:
8. Ընդունվել է ի գիտություն: Նախագծի վերաբերյալ ՀՀ ֆինանսների նախարարություն դիրքորոշումն ստացվել է:
9. Ընդունվել է ի գիտություն:

	7.
	ՀՀ վարչապետի 20.07.2017թ. թիվ 02/14.7/16615-17 հանձնարարական
	1. Նախագծերը տեղադրել իրավական ակտերի նախագծերի հրապարակման միասնական կայքում (e-draft.am)` հանրային քննարկման  և ըստ արդյունքների՝ լրամշակել:

2. Նախագծերում տալ  մարդու վերարտադրողական կլոնավորման  և եվգենիկական փորձերի  սահմանումները՝ ուսումնասիրելով և հիմք ընդունելով վերջիններիս վերաբերյալ առկա  միջազգային  փորձը:


	1. Կատարվել է, նախագծերը ս/թ հուլիսի 21-ին տեղադրվել են e-draft.am կայքում (տեղեկանքը կցված է օրենքների նախագծերի փաթեթին):
2. Ընդունվել է: Բացի Նախագծի տեղեկանք-հիմնավորման մեջ նշված միջազգային փորձից, ուսումնասիրվել են ևս մի շարք երկրների օրենսդրություններ /Սլովակիայի, Ղազախստանի, Մոնտենեգրոյի, Մոլդովայի, Սերբիայի, Չեխիայի/ օրենսդրությունները:

 «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծով նախատեսված վերարտադրողական կլոնավորման  և եվգենիկական փորձերի  սահմանումները  տրվել են միջազգային փորձի ուսումնասիրության հիման վրա` առկա սահմանումների համատեքստում:
Ինչ վերաբերում է վերարտադրողական կլոնավորման  և եվգենիկական փորձերի սահմանումներն նախագծերով սահմանելուն, ապա նպատակահարմար է վերջիններս սահմանել «Բնակչության բժշկական օգնության և սպասարկման մասին» ՀՀ օրենքով: Ներկայումս լրամշակման փուլում է գտնվում «Բնակչության բժշկական օգնության և սպասարկման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը, որտեղ համապատասխանաբար կներառվեն նաև վերոհիշյալ սահմանումները:

	8.
	Տեսչական բարեփոխումների խմբի հետ կայացած քննարկման ժամանակ հնչեցված առաջարկ

(02.10.2017թ.)
	Առաջարկվում է Նախագծի 8-րդ հոդվածով առաջարկվող  Օրենքի 11-րդ հոդվածի 3-րդ մասով նախատեսված «Հայաստանի Հանրապետության կառավարության որոշմամբ վարակիչ հիվանդությունների կանխարգելման նպատակով հակահամաճարակային միջոցառումներ անցկացնող կազմակերպությանը» բառերը փոխարինել «Հայաստանի Հանրապետության կառավարության կողմից լիազորված վերահսկողություն իրականացնող տեսչական մարմինը» բառերով:
	Ընդունվել է, Նախագիծը խմբագրվել է:


                        
